il (
il 33e gdance mardi 7 février 2023 10|50

identifizéiert hunn. Dat ass eppes, wat mer mat der
Universitéit, mat der Uni.lu, zesumme maachen,
zum Beispill am Berdich vum Digital Procurement fir
de Logistiksecteur, do hu mer e Master lancéiert elo
d'lescht Joer, zesumme mam Héichschoulministere,
deen och ugefaangen huet ze fonctionéieren, an do
ass ganz kloer d'Iddi, ganz speziell Profiller auszebil-
den am Berdich vun der Logistik, an net der ,Wald-
und Wiesenlogistik”, mee wierklech dem ,supply
chain management". Dat ass héichtechnologesch an
eng ganz spezifesch Formatioun, déi et och an ddr
Form net op ville Plaze gétt.

Mir hunn och eng speziell Formatioun am Berdich
vum Space, en interdisziplindre Master an deem Be-
rdich, awer och am Technopreneurship, wou mer ze-
summe mam ILNAS eng spezifesch Formatioun hunn.

De sechste Punkt: Dat ass eng Talentattraction, déi och
ganz vill iwwer Startuppe fonctionéiert. D'Startuppe
sinn Entreprisen, ,jeunes entreprises innovantes”, déi
am Berdich vun der Technologie aktiv sinn an déi ganz
oft déi sinn, déi nei Talenter op Létzebuerg unzéien, fir
hei ze schaffen. Dofir si mer aktiv iwwer eis LTIOen, fir
ausldnnesch Startuppen op grousse Foiren heihinner
ze zéien, zum Beispill der ICT Spring. D'lescht Joer, zum
Beispill, waren zéng koreanesch Startuppen hei, an och
eng Partie japanesch Startuppen. Dat war wierklech
eppes, wat iwwer eis LTIOen heihinner op Létzebuerg
bruecht gouf, a wann der sech dér némmen eng oder
zwou da schlussendlech hei zu Létzebuerg usidelen an
Aarbechtsplazen heihinner zéien, ass dat och schonn
eng gutt, eng ganz gutt Nouvelle.

Mir maachen dat och iwwert de Fit 4 Start-Programm
vun der Luxinnovation; och do ginn ausldnnesch
Fachleit an de Berdicher ICT, Space, Healthtech encou-
ragéiert, hei am Land eng innovativ Entreprise ze grén-
nen.

Siwentens hu mer och eng Rei punktuell Mesiiren an
alle Berdicher, fir Létzebuerg méi attraktiv ze maache
fir auslannesch Talenter - dat geet iwwer FNR-Bour-
sen fir d'Recherche -, awer och, fir Doktoranden hei
hinner ze zéien. Mir hunn och - an dat wésst Der -
ab dem 1. Januar de Régime d'impatrié méi attraktiv
gemaach, andeem mer de Seuil vum Akommes vun
100.000 op 75.000 Euro erofgesat hunn, fir dés Mesur
disponibel ze maachen.

Mir hunn an deem selwechte Sénn och de Regimm
vun der Prime participative méi breet opgemaach, fir
dass d'Firmen och d’Méiglechkeet kréien, hire Sala-
riéen désen Avantage ze accordéieren, wat och ganz
oft am Berdich vun de Startuppen e wichtegt Instru-
ment ass, fir Leit heihinner ze bréngen.

Mir hunn och am Berdich vun der Immigratioun elo
eng Reegel, dass bei engem Travailleur, deen e Per-
mis kritt, de Conjoint ka matkommen an dann och an
Zukunft méi schnell soll kénne schaffen hei bei eis.

Aachtens schaffe mer och weider un enger besserer
Work-Life-Balance - dat ass de Sujet, dee mer elo just
hei diskutéiert hunn -, andeem mer entspriechend
EU-Texter émsetzen, fir d'Recht op Deelzditaarbecht
kénnen hei anzeféieren. Dat ass déi ganz Diskussioun
ronderém d'Flexibiliséierung, et ass awer och d'Dis-
kussioun ronderém d'Aarbechtszdit, wou de Georges
Engel jo elo déi Etiid do an der Maach huet. A mir
wéssen, dass mer et mat enger neier Generatioun
ze dinn hunn, déi och eng nei Ponderatioun an der
Aarbecht sicht, wou vill méi Wdert geluecht gétt op
de Sénn an der Aarbecht, awer och eng besser Work-
Life-Balance, dat heescht, och do ass dat e Facteur de
compétitivité, dee mer ganz kloer musse serid hue-
len.

An da wésse mer och - an dat ass deen néngte
Punkt -, dass zum attraktive Schaffen och haut

Teletravail gehéiert. Eng Entreprise, déi keen Tele-
travail méi ubitt, ass eng Entreprise, déi et schwéier
kritt, fir nei Aarbechtskréften ze fannen. Mir wéssen,
dass mer do an engem komplexen Emfeld sinn, well
mer oft am Transfrontalier sinn, an do ass scho vill
geschitt, souwuel iwwert de Ministere des Finances,
awer och an der Sécurité sociale, fir dee Kader méi at-
traktiv ze maachen. Mir wéssen, dass dat nach net de
Schluss ass vun dar Diskussioun.

Har President, ech kommen zum Schluss. Mir wés-
sen, dass mer op auslannesch Ressourcen heizuland
ugewise sinn. Mir wéssen, dass mer eng gutt funk-
tionéierend Talentattraction hei brauchen, well mer
dat brauche fir eis Ekonomie, fir dass eis Gesellschaft
weider gutt ka fonctionéieren, an dofir brauche mer
och en attraktiivt Aarbechtsémfeld, wat mer trotz alle
Schwieregkeeten, déi mer hunn, an trotz alle Pro-
blemer mam Trafick, mam Prdis vum Logement, dat
wésse mer alles ... dass mer awer trotzdeem nach
émmer attraktiv sinn.

Dozou gehéiert och - an dat ass eppes, wat net oft
gesot gétt an deem Kontext -, dass en Instrument
wéi den Index ganz kloer och derzougehéiert. Den
Index ass e Facteur vu Kompetitivitéit, vu sozialem
Fridden. Et ass en Instrument, wat sécherstellt, dass
eis Salariéen — och am Verglach mam Ausland - a
ganz ville Berdicher besser bezuelt ginn. An och dat
ass e Kompetitivitéitskrittdr! Et gesdit een och, wann
een an eis Entreprisé geet, dass oft ganz wéineg Turn-
over ass, dat heescht, dass se et faerdegbréngen, hir
Employéé ganz laang ze fideliséieren, an dat ass och e
Garant, fir Expertis an Knowhow an eisen Entreprisen
ze halen.

(Interruption par la présidence)

WEéi gesot, déi Talentstrategie, déi leeft, déi ass am-
gaangen, émgesat ze ginn a ganz ville Ministeren,
vun der Educatioun bis zu der Immigratioun.

(Interruption par la présidence)

Et betréfft awer och Logement a Steieren, an dofir ass
dat eppes, wat, wéi gesot, wichteg ass, mat der Skills-
etlid vun der OECD iwwer Travail ... Vum Travail an
Educatioun kréie mer och elo nach e weideren, e bes-
seren Abléck an eis Besoinen, an och dat fléisst dann
an déi Feuille de route do mat an.

Villmools merci.

M. Fernand Etgen, Président | Merci, Har Fayot.
Da ginn ech d’'Wuert zréck un den Har Bauler fir eng
oder méi Zousazfroen.

M. André Bauler (DP) | Jo, merci, Har President.
Merci mol fir d'éischt dem Har Minister fir déi detail-
|éiert Erkldrungen, déi eis e bessert Bild gi vun der
Aarbecht, déi de Moment a sengem Ministére ge-
leescht gétt.

Jo, et ass e ganz wichtege Sujet, Talentattraction.
Mir gesinn, mir hunn et mat enger Penurie vu Main
d'oeuvre a ville Secteuren ze dinn; d'Madamm Closener
hat virdrun och nach d’'Handwierk erwadnt. Glaichzdi-
teg gétt sech iwwer nei Aarbechtszditmodeller Gedan-
ke gemaach.

Ech wollt Iech just froen, ob Der Iech och an Arem
Haus Gedanke gemaach hutt, a wat fir engem Mooss
déi Efforten, déi Der elo scho maacht, misste ver-
stderkt ginn, wann déi Penurie sech duerch verschid-
den Aarbechtszditmodeller nach géif verschderfen
oder verstderken.

Merci.

M. Fernand Etgen, Président | Merci, Har Bauler. An
d'Wuert geet zréck un den Har Wirtschaftsminister
Franz Fayot.

M. Franz Fayot, Ministre de I'Economie | Jo, ech
mengen, dat do ass éischter méi e Commentaire
wéi elo eng Fro. Ech hunn dat elo, mengen ech, be-
schriwwen: Eischtens ass de Punkt, dass mer dat net
némmen am Wirtschaftsministére maachen. Mir ko-
ordinéieren deen Effort, ganz kloer, mee dat ass en
interministeriellen Effort, deen iwwer Formatioun,
iwwer Educatioun leeft, deen awer och, wéi gesot,
mat Nationbranding ze dinn huet, deen ADEM mat
implizéiert, fir op Foiren aktiv ze sinn, deen natierlech
och eis Efforten am Commerce extérieur materanhélt.
Et ass also wierklech en Effort collectif vun der ganzer
Regierung.

An et ass kloer, dass mer an deene Berdicher haapt-
sachlech musse versichen, déi innovativ Berdicher,
wou mer oft vun Talenter schwadtzen, déi mer net
onbedéngt heizuland hunn, unzezéien, an dat maa-
che mer iwwert déi verschidden Aart a Weisen, déi
ech elo beschriwwen hunn, mee dat leeft och ganz vill
ronderém attraktiv Entreprisen, déi ganz interessant
Aarbechtsplazen ubidden.

A fir de Rescht sinn d’Entreprisé konfrontéiert mat
all deenen aneren Evolutiounen, déi een och iwwer-
all soss op der Welt gesdit: nei Besoine vun den Aar-
bechtskrafte ronderém méi flexibel Aarbechtszaiten,
ronderém Teletravail, ronderém eng attraktiv Pai, och
ronderém eng sénnstéftend Aarbecht. Ech mengen,
déi Recherche no Waert an no Sénn an der Aarbecht
ass wierklech eng fundamental nei Orientéierung,
haaptsdchlech vun deenen neie Generatiounen, an
do muss all Betrib sech dermadder ausenanerset-
zen. Dat maache se och ganz vill, iwwer ESG, iwwert
déi Krittdren, jo, vu Ménscherechter an hirer Waert-
schépfungsketten. Dat gétt och émmer méi e Facteur,
deen extreem wichteg gétt am Rekrutement bei all de
Betriber.

M. Fernand Etgen, Président | Merci dem Hdr Wirt-
schaftsminister Franz Fayot. Dése Punkt ass domat
ofgeschloss.

11. 7981 - Projet de loi relative a I'enléve-
ment des épaves et modifiant la loi modi-
fiée du 9 novembre 1990 portant appro-
bation de certaines conventions interna-
tionales en matiére maritime

Deen ndchste Punkt um Ordre du jour vun haut de
Métten ass de Projet de loi 7981, d’Emsetzung vun
enger Konventioun am Kader vum Offéiere vu Wra-
cken. D'Riedezdit ass nom Basismodell festgeluecht an
d'Wuert huet elo d'Madamm Rapportrice vun désem
Projet de loi, déi honorabel Madamm Lydia Mutsch.
Madamm Mutsch, Dir hutt d'Wuert.

Rapport de la Commission de I'Economie, de la Pro-
tection des consommateurs et de I'Espace

Mme Lydia Mutsch (LSAP), rapportrice | Jo, merci,
Har President. Kolleeginnen a Kolleegen, d’'Mierer
maachen iwwer zwee Dréttel vun der Aerduewerflich
aus a si stockéieren een Dréttel vun den CO,-Emis-
siounen. Dat féiert engem ganz séier virun Aen, wéi
wichteg et ass, eis Mierer och ze schiitzen, wéi mer
némme kénnen.

Och wa Létzebuerg elo net virrangeg fir seng Schéff-
faart bekannt ass, sou sinn et awer &mmerhin
entre-temps iwwer 200 Schéffer, déi énnert dem létze-
buergesche Féndel énnerwee sinn.

An désem Projet de loi, deen den 22. Mderz 2022 de-
poséiert ginn ass, geet et ém d'Emsetzung vun der
internationaler Konventioun vun Nairobi vum 18.
Mee 2007, déi mir iwwregens an der Chamber den
30. Mee (veuillez lire: 30. Mderz) d'lescht Joer adop-
téiert hunn.

(M. Mars Di Bartolomeo prend la présidence.)

Méi konkreet geet et virun allem ém d'Besditegung
vu Schéffswracken, déi ausserhalb vun de Mers ter-
ritoriales leien. Hei huet virdrun e Vide juridique be-
stanen.

D'Schéffswracke sinn eng Gefor fir d’Emwelt, mee
och fir aner Schéffer, déi um Mier énnerwee sinn. Sou
Gefore si bekannt: Et kann Ueleg sinn, deen ausleeft,
oder et ka sech ém aner géfteg Substanzen handelen,
déi u Bord vum Schéff waren.

Bis elo hu Schéffer énner létzebuergeschem Fandel a
mat engem Gewiicht vun iwwer 300 Bruttoregéster-
tonne bei anere Lanner e Certificat d'assurance mis-
sen ufroen, wat déi eng oder déi aner Kéier konnt zu
administrative Problemer féieren. Mat désem Geset-
zesprojet wdert de Létzebuerger Staat den Certificat
selwer kénnen ausstellen. Iwwerdeems ginn d'Ree-
gele fixéiert, wie fir d’Ewechhuele vum Schéffswrack
responsabel ass a wien dofir opkomme muss.

Mat désem Gesetzesprojet mussen de Bedreiwer an
de Kapitdn vun engem Schéff e Rapport schreiwen,
wann et zum Schéffbroch kénnt. Opgrond vun désem
Rapport gétt evaluéiert, ob vum Schéffswrack eng Ge-
for ausgeet. D'Verantwortung lait mat der Emsetzung
vun désem Projet de loi kloer beim Proprietar, dee fir
de ganze Prozess ronderém d'Ewechhuele vun engem
Schéff zoustdnneg ass, dat heescht, hie muss souwuel
fir d'Lokaliséierung wéi och fir d'Markéierung opkom-
men.

Wa sech erausstellt, dass vum Wrack eng Gefor aus-
geet, dann ass de Proprietdr och selwer fir den Enléve-
ment zoustanneg. Dofir ass et wichteg, dass souwuel
den Term vum ,Wrack”, also vun der ,épave”, wéi och
dee vun der ,Gefor” kloer definéiert ass.

A well de Proprietdr fir dés Entsuergung verantwort-
lech ass, muss hie fir eng finanziell Ofsécherung suer-
gen, falls d'Schéff iwwer 300 Bruttoregéstertonnen
huet. De Commissaire aux affaires maritimes stellt an
deem Kader e Certificat aus, deen op d'Schéff matze-
huelen ass. Bei Verstéiss géint dés Reegelen sinn ent-
spriechend Sanktioune virgesinn.

Da komme mer elo kuerz zu den Avisen zu deem ganze
Projet. D'Chambre de Commerce begréisst dése Projet,
deen d'Modalitéite ronderém d'Emsetzung vun der
Nairobi-Konventioun festleet a preziséiert. Si proposéi-
ert an hirem Avis e puer textuell Prezisiounen, déi och
Sénn gemaach hunn.

De Staatsrot stellt a sengem éischten Avis fest, dass
am Ufank keng Dispositioun virgesi war, déi de Pro-
prietdr vum Schéff dozou sollt zwéngen, d’Kdschte
ronderém d'Besditegung vum Schéffswrack ze droen.
Et goufen zwou Opposition-formellen ausgeschwat,
well den urspriinglechen Text laut Staatsrot net zu
100 % mat deem vun der Nairobi-Konventioun ver-
einbar wier. A sengem Avis complémentaire huet de
Staatsrot och drop opmierksam gemaach, dass keng
Sanktioune virgesi wiere fir de Fall, wou de Proprietdr
vum Schéff keng Versécherung oder finanziell Garan-
tien ofgeschloss hatt.

D’Kommissioun huet sech déi néideg Zait geholl, fir
alle Bedenke Rechnung ze droen, an a mengen Ae
gutt geschafft, soudass de Staatsrot a sengem lesch-
ten Avis keng Observatioune méi gemaach huet.

Fir méi Detailer verweisen ech op madi schréftleche
Rapport a ginn och heimat den Accord vun der LSAP-
Fraktioun ...

Une voix | Trés bien!

Mme Lydia Mutsch (LSAP), rapportrice | ...a soe
Mereci fir d'Opmierksamkeet.

Plusieurs voix | Trés bien!

M. Mars Di Bartolomeo, Président de séance | A
merci och der Madamm Mutsch.

Den éischten ageschriwwene Riedner ass den Har
Léon Gloden.

Discussion générale

M. Léon Gloden (CSV) | Merci, Har President. Jo, der
Madamm Rapportrice e Merci fir de méndlechen a
schréftleche Rapport.

Létzebuerg — d’'Madamm Rapportrice huet et gesot -
ass elo net bekannt als grouss Schéfffaartsnatioun,
mee mir agéieren awer an enger Nisch, wou mer ganz
grouss Schéffer énnert eisem Pavillon fueren hunn. Vi-
run engem gudde Joer, erénneren ech mech, hu mer
hei e Gesetz gestémmt, wou mer nach eng Kéier déi
sozial Standarde fir den Equipage gestderkt hunn.

Mat désem Gesetz, wou mer dann déi Nairobi-Kon-
ventioun nach eng Kéier upassen, gétt och e wich-
tege Schratt gemaach, well mir féieren am Fong
ndischt aneres a wéi de Prinzipp vum Pollueur-payeur
bei dem Proprietar vum Wrack: Wann eppes geschitt,
muss e wéssen, wou d’'Wrack lait, an e muss herno, le
cas échéant, dann och bezuelen - e wichtege Rechts-
staatsprinzipp hei zu Létzebuerg, a mer exportéieren
dee souzesoen elo fir eise Pavillon an d'Weltmierer
eran.

An domadder ginn ech den Accord vun der CSV-Frak-
tioun.

Une voix | Trés bien!

M. Mars Di Bartolomeo, Président de séance | Merci.
Déi nachst Riednerin ass d'Madamm Simone Beissel.

Une voix | Trés bien!

M. Mars Di Bartolomeo, Président de séance | Ma-
damm Beissel, Dir hutt d'Wuert.

Mme Simone Beissel (DP) | Har President, Kolleegin-
nen a Kolleegen, virop der Madamm Lydia Mutsch en
hderzleche Merci, fir deen exzellente schréftlechen a
méndleche Rapport zu désem dach ganz technesche
Projet.

Hér President, et ass elo déi drétte Kéier an, ech
mengen, néng Méint, datt mer hei an deem Haus
iwwer international maritimm Problemer schwatzen.
WEéi schonn hei ugeklongen ass, hu mer d'lescht Joer
am Mee u sech eng duebel Loi d'approbation geholl:
Dat éischt ass d’Konventioun vun Nairobi vun 2007
an doniewent ass d'Konventioun vun Hongkong vun
2009.

D’Konventioun vun Nairobi ass 2015 en vigueur
getrueden, well glécklecherweis zéng Seefahrerna-
tioune se ratifizéiert haten. Déi vun Hongkong - an
de Léon Gloden huet et grad gesot, et ass u sech eng
komplizéiert Matiére, et ass d’Emwelt, mee et sinn
och déi ganz Aarbechtsbedéngunge vun deenen, déi
d'Wracken iwwerall an de Pays tiers ofdroen -, déi
ass nach net en vigueur, déi hunn nach net genuch
Leit ratifizéiert.

An d'Konventioun vun Nairobi, déi mer elo dann
haut hei a Musek émsetzen, combléiert e Vide, deen
iwwert déi verschidde Problemer bestanen huet. An
ech wéll ganz kuerz dorop zréckkommen, well et ass
u sech eng duebel Erausfuerderung vu Sécherheet a
vun Emweltschutz.

Dat Eischt, dat ass, dass effektiv elo an der Zukunft
Wracken, déi ganz geféierlech si fir d’Navigatioun ...
Dir wésst, ech sinn e groussen Amateur vum Mier,
vun allem, wat grouss Schéffer ass. D'Wracken, ech
hunn Iech d'lescht Kéier gesot - an ech ka mech er-
énneren, et war Hilarité générale hei -, datt nach just

de Schwanz vum grousse Blauwal eeben déi equiva-
lent Gefor ass vun engem Wrack, wat hallef aus dem
Mier erauskuckt, wat een an der Nuecht souguer mat
Scheinwerfer net gutt ka gesinn, datt dat eng riseg
Gefor ass fir d'Navigatioun, well d'Positioune mat
Momenter net kénne kloer definéiert ginn, mee och
fir, wéi gesot, fir all Schéffer, déi do laanschtkommen
an hir Equipagen. Dat ass emol dat Eischt.

Dat Zweet, dat sinn d’Emweltschied. D'Schéffer sinn
aus Stol, an d'Salzwaasser ass den éischte Feind vum
Stol, dat heescht: Egal wivill Couché se hunn, ver-
raschte se. Dat ass emol den éischten Dreck.

Dat Zweet ass: All Wrack, wat iergendwou hallef oder
ganz énner Waasser ass, huet Reschter vun Hydrocar-
buren - Dir hutt déi grouss Dieselmotoren haut, Dir
hutt aner cheemesch Substanzen -, déi an d'Mier la-
fen; also, et ass eng total Gefor fir Fauna a Flora. Dat
ass dat Zweet.

An dann dat Drétt dat sinn d’Késchten. Wann Der an
de leschte praktesch 50 bis 80 Joer kuckt, firwat esou
vill Wracken dorémmer iwwerall klunschelen, dat ass,
well d’Entsuergung - oder iergendwéi dat ewech-
zehuelen - extreem héich Kdschte bedeit. Fréier war
et émmer d'Faustreegel um Mier an der Zone interna-
tionale ... Bon, an dem Rapport, ech ginn net do eran,
Dir wésst, et gétt d'Drdi-Meilen-Zon, et gétt d'Zwielef-
Meilen-Zon, et gétt d'200-Meilen-Zon, et gétt d'Mer
ouverte an esou weider, an dat kascht d’Aen aus dem
Kapp, well et war émmer d'Reegel: Deen, deen Iech
ofschleeft, huet d'Recht, een Dréttel vun der ganzer Va-
leur vum Schéff ze kréien. Dat ass jorelaang elo net méi
en vigueur, mee op ddr anerer Sdit kascht et esou deier
an ech kann Iech soen, et gétt e ganze Koup Leit - an
dofir ass et och wichteg, dass hei elo Sanktioune geholl
ginn -, et gétt e ganze Koup Proprietdren oder respek-
tiv Armateuren, jee nodeem wivill Proprietéit se dann
hunn, déi sinn absolutt net brav!

Mir hunn hei an der Chamber d'politesch Piraten sét-
zen, dat si léif Scheewercher vis-a-vis vun deene Pira-
ten, ...

(Hilarité)
... déi mer um Mier hunn, ...
Une voix | ,SiBwasserpiraten!”

Mme Simone Beissel (DP) | ... well Dir wésst jo,
d'Definitioun vun engem Pirat ass ,sans foi ni loi, an
déi maachen alles, fir d’Reegele sougutt international
vun de Lanner ...

M. Sven Clement (Piraten) | Mir si Corsaires, ...
Mme Simone Beissel (DP) | ... wéi och all ...

M. Sven Clement (Piraten) | ... mir hunn op de
Grand-Duc geschwuer, Madamm Beissel!

Mme Simone Beissel (DP) | Dat heescht, déi respek-
téieren d'Reegelen net vun de Lénner, och wa se an
de Zone-cotieren oder an der Zwielef-Meilen-Zon
oder Zone économique exclusive dorémmer sinn, an
déi maachen alles, fir eebe just keng Késchten ofze-
kréien. Duerfir ass et extreem wichteg, dass déi Kon-
ventioun elo a Musek émgesat gétt an dee ganze Vide
combléiert.

Fir Létzebuerg, Har President, Kolleeginnen a Kol-
leegen, ass et e grousse Quantesprong. Firwat? Mir
waren émmer gehdit mat komplizéierten adminis-
trativen Demarchen: Mir hunn iwwer 200 Schéffer,
déi énnert dem Létzebuerger Pavillon fueren, wou
mer och ganz stolz drop sinn, a mir hunn eng ganz
gutt Reputatioun am Ausland, mee duerch de Fait,
dass mer dee System vun der Assurance net haten,
hu mer émmer missen un aner Seefahrernatiounen
en Appell maachen - mat Komplikatiounen -, fir

eeben d'Assurance oder d'Garantie-financiéren ze as-
suréieren.

Elo: Quantesprong, grouss Autonomie, grouss Frdi-
heet fir Létzebuerg! Mat ddr neier Konventioun vun
Nairobi — mir si sdit dem Oktober 2022 operationell,
dass mer se kénne benotzen - kritt elo Létzebuerg
d'Recht, selwer déi Certificate vun Assurance oder vu
Garantie financiére auszestellen, an dat ass extreem
wichteg. Mir hunn d'Responsabilitéit derfir geholl,
wéi mer déi Konventioun hei ugeholl hunn, d'Loi
d'approbation, well mir hu Kloertext geschwat, fir
d'Sécherheet, mee awer och fir eis Positioun mat dem
Pavillon maritime international ze stderke bei all de
Seefahrernatiounen.

D'Sanktiounen, dat hunn ech Iech scho gesot, déi
musse serid sinn, well Dir hutt e ganze Koup Leit, déi
Proprietdre vu Schéffer sinn, déi sinn net serig, an
dofir muss Uerdnung gemaach ginn. An duerch de
Fait, dass mer elo déi Certificate kénnen ausstellen,
hu mer u sech - doniewent, dass mer, wéi gesot, eis
Positioun als kleng awer seri Seefahrernatioun da
stderken - och en immenst Beispill gi vun interna-
tionaler Simplification administrative an deem ganze
System, wéi déi Konventioun hei funktionéiert, wou
déi ganz Demarchen, déi mer musse maachen, elo
extreem reduzéiert ginn, a mir ginn dofir vill méi effi-
kass. An dofir bréngen ech natierlech mat Freed den
Accord vun der DP.

Merci.
Plusieurs voix | Trés bien!

M. Mars Di Bartolomeo, Président de séance |
Merci. Déi ndchst Interventioun kénnt vum Har Charles
Margue.

M. Charles Margue (déi gréng) | Jo, ech sinn natier-
lech frou, dass ech am Numm vun der grénger Frak-
tioun bei mengem Virriedner esou vill Suerg ém
d’Emwelt fonnt hunn - dee Message ass elo definitiv
ukomm! Ech brauch am Fong dozou elo ndischt méi
ze soen. Ech sinn och frou, dass mer no deem Exkurs
vum Simone Beissel an d'Welt vun de Piraten och do
méi schlau gi sinn an dass mir eng vun deene See-
fahrernatioune sinn, déi elo hir Verantwortung hue-
len.

Mir hunn ... zejoert am Mee-Juni war et, wéi mer dat
Gesetz gestémmt hunn. Iwwert déi Konventioune
vun Hongkong a vun Nairobi hunn ech méi laang ge-
schwat, dofir faassen ech mech haut kuerz, soen der
Rapportrice Lydia Mutsch en hderzleche Merci a ginn
den Accord vun der grénger Fraktioun émsou léiwer!

M. Mars Di Bartolomeo, Président de séance | Merci.
Dann hu mer de Jeff Engelen, deen d'Wuert kritt.

M. Jeff Engelen (ADR) | Merci, merci, Har President.
Ech géif der Madamm Lydia Mutsch en hderzleche
Merci soe fir hire schréftlechen a méndleche Rapport.
Och menge Virgdnger, et ass alles gesot ginn, et ass
deem ndischt méi bdizefiigen, an ech ginn den Accord
vun der ADR zu désem Gesetz. Merci.

M. Mars Di Bartolomeo, Président de séance | Merci
och. D’'Madamm Myriam Cecchetti.

Mme Myriam Cecchetti (déi Lénk) | Et ass alles ge-
sot. E grousse Merci der Rapportrice, a mir ginn och
den Accord vun der Iénker Fraktioun. Voila!

M. Mars Di Bartolomeo, Président de séance | Dann
huet dee vum Grand-Duc vereedegte Pirat d'Wuert.
(Hilarité)

M. Sven Clement (Piraten) | Merci, Har President,
dat géif een dann als ,Corsaire” bezeechnen.

M. Mars Di Bartolomeo, Président de séance | Frei-
beuter.

M. Sven Clement (Piraten) | Ech soen dat ... E Frei-
beuter, genau!

Mme Simone Beissel (DP) | Déi si méi nobel.
(Hilarité générale et brouhaha)
E Corsaire ass kee Pirat, Har Clement!

M. Mars Di Bartolomeo, Président de séance | Wann-
echgelift! Herno, herno wannechgelift.

M. Sven Clement (Piraten) | Ech soen der Madamm
Beissel Merci, datt se eis elo grad ,nobel” genannt
huet; ech huelen dat Kompliment gdren un.

Mir gi mat désem Gesetzesprojet eisen Accord fir
d’Nairobi-Konventioun. D’'Madamm Beissel, mee och
d'Rapportrice, d'Madamm Mutsch, huet dat virdrun
exzellent souwuel am méndleche wéi am schréftleche
Rapport schonn duergeluecht.

Mir wéllen awer nach eng Kéier drop opmierksam
maachen, datt mer net ganz averstane si mat der ge-
nereller Politick vu bélleg Flaggen a vun de Pavillons
de complaisance. Iwwer 200 Schéffer fueren énner
|étzebuergeschem Fandel dobaussen op de Weltmie-
rer. Mir sinn als Staat fir dés Schéffer - an dat gesait
jo och dése Gesetzesprojet vir - responsabel. An de
Rapport vun 2018 vum Commissariat aux affaires
maritimes huet kloer gewisen, datt et Problemer
gétt, wann et ém d’Aarbechtsbedéngungen op deene
Schéffer geet. Et geet net némmen ém de Recyclage
vun den Epaven herno, mee et geet och drém, wéi
déi Leit, déi op deene Schéffer schaffen, schaffen. An
ech mengen, mir hate virdrun eng Heure d'actualité,
wou et ém Aarbechtsbedéngunge gaangen ass, ém
Aarbechtszditen, ém Aarbechtsmodalitéiten, ma mir
missten eis u sech och nach eng Kéier d’Aarbechts-
bedéngungen op de Schéffer énnert dem Iétzebuer-
gesche Pavillon maritime zu Gemitt féieren.

An dofir mengen ech ... Jo, mir hunn dat d'lescht Joer
gemaach, an no dem Rapport ... Mir waarden elo op
de Rapport, ob dat dann och gegraff huet. An ech
hoffen, datt et gegraff huet, mee ech féerte ganz, datt
mer nach eng Kéier mussen noleeén.

An dofir nach eng Kéier en Appell un d'Regierung, fir
do nach eng Kéier eng Schépp bdizeleeén. Wann et e
Kuelendampfer wér, géif ee soen: Gitt nach e bésse
méi Drock op de Kessel, fir datt dat weidergeet.

Ech soen Iech Merci.

M. Mars Di Bartolomeo, Président de séance | Merci
och. Domat ass déi allgemeng Diskussioun ofge-
schloss.

An d'Regierung huet d'Wuert, den Har Wirtschaftsmi-
nister, de Franz Fayot.

Prise de position du Gouvernement

M. Franz Fayot, Ministre de I'Economie | Jo, merci.
Merci virun allem der Rapportrice fir hire ganz gud-
den a komplette Rapport.

(Interruption)

Och merci all den Deputéierte fir hir Contributioun zu
déser Diskussioun, haaptsdchlech dem Simone Beissel,
fir seng ganz erudit Ried iwwert d'Blauwalen an och
iwwer Epaven an iwwert dee ganze Projet. An ech si
ganz d'accord mat hirer Analys, dass dat heiten eis
nach méi staark als eng kleng, mee serid Seefahrer-
natioun duerstellt.

Létzebuerg huet e Pavillon maritime an e Registre
maritime, a mir si kee Pavillon de complaisance, mir
si kee Bélleg-Pavillon, a kenger Hisiicht. Ech mengen,
dat ze soen, dat heescht, eise Secteur maritime net
ganz gutt ze kennen. Mir setzen all déi Reegelen ém
an och déi international Reegelen, sief et am Berdich
elo vun deem, wéi mer mat den Epaven émginn, awer

och am Berdich vum Aarbechtsrecht. An ech menge
wierklech, dass een net ka soen, dass et sech hei ém
e Pavillon handelt, wou Schmu gemaach gétt oder
wou bélleg Konditiounen ugebuede ginn, fir Schéffer
kénne bei eis ze enregistréieren. Ech mengen, dat ass
ganz kloer net de Fall.

Ech freeé mech op alle Fall iwwert déi breet Zoustém-
mung zu désem Projet de loi.

(M. Fernand Etgen reprend la présidence.)

M. Fernand Etgen, Président | Merci dem Har Wirt-
schaftsminister Franz Fayot. D'Diskussioun ass elo of-
geschloss.

Mir kommen elo zur Ofstémmung iwwert de Projet
de loi 7981. Den Text steet am Document parlemen-
taire 7981°.

Vote sur I'ensemble du projet de loi 7981 et dispense
du second vote constitutionnel

D'Ofstémme fankt un. Mir kommen elo zu de Votes
par procuration. De Vott ass ofgeschloss.

De Projet de loi ass eestémmeg mat 60 Jo-Stémmen
ugeholl.

Ont voté oui : Mmes Diane Adehm, Nancy Arendt épouse
Kemp (par M. Laurent Mosar), MM. Emile Eicher, Félix
Eischen, Paul Galles, Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes,
Marc Lies, Mme Elisabeth Margue, M. Georges Mischo,
Mme Octavie Modert, MM. Laurent Mosar, Gilles Roth,
Jean-Paul Schaaf, Marc Spautz, Serge Wilmes (par
M. Georges Mischo), Claude Wiseler et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer (par M. Gusty
Graas) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan
Kersch, Mme Lydia Mutsch et M. Carlo Weber ;

Mme  Semiray Ahmedova, M. Frangois  Benoy,
Mmes Djuna Bernard, Stéphanie Empain, Chantal Gary,
M. Marc Hansen, Mme Josée Lorsché, M. Charles Margue
et Mme fessie Thill (par Mme Djuna Bernard) ;

MM. Jeff Engelen, Fernand Kartheiser, Fred Keup et Roy
Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

12. 8049 - Proposition de loi sur la res-
ponsabilité pénale des membres du Gou-
vernement, portant mise en ceuvre
partielle de I'article 82 de la Constitution
et modification :

1° du Code pénal ;

2° de la loi modifiée du 7 mars 1980 sur l'organi-
sation judiciaire

Mir kommen elo zur Proposition de loi 8049 iwwert
d'Emsetzung vum Artikel 82 vun der Constitutioun.
D'Riedezdit ass nom Modell 1 festgeluecht. Et hu
sech schonn ageschriwwen: den Har Gilles Roth, den
Har Pim Knaff, d'Madamm Josée Lorsché, den Har
Fernand Kartheiser, d'Madamm Myriam Cecchetti
an den Hdr Sven Clement. An d'Wuert huet elo de



